Коми Республикаса велӧдан министерство Печораса речнӧй училищелӧн веськӧдлысьяскӧд дасьтіс велӧдан организация сӧвмӧдӧм серти туй карта
Та йылысь Коми Республикаса Юралысьлысь могъяс недыр олӧмӧ пӧртысь Сергей Гапликовлы юӧртіс дінмулӧн Веськӧдлан котырса Веськӧдлысьӧс вежысь  Тамара Николаева. Туй картасӧ ыстӧма шӧр вузӧ – Саридзвыв да ювыв флотса канму университетӧ, кодлӧн филиалӧн лоӧ училище, велӧдан заведение сӧвмӧдӧм серти веськӧдлан решениеяс примитӧм могысь.
Туй картасӧ дасьтісны ӧтув дінмуса Велӧдан министерство да Печораса речнӧй училищелӧн веськӧдлысьяс дінмуса юрнуӧдысьлӧн тшӧктӧм серти сы могысь, медым водзӧ уджаліс велӧдан организация. 
Тамара Николаева тӧдчӧдіс, мый индӧм планлӧн шӧр могъяс – меставывса да дінму рынокъясын кыпӧдны Печораса речнӧй училищеын велӧдан услугаяслысь коланлунсӧ; дасьтыны абитуриентъясӧс да тырвыйӧ велӧдны найӧс, сы лыдын предприятиеяскӧд ӧтув уджалан проектъяс сӧвмӧдӧмӧн; выльмӧдны лабораторно-техническӧй база кыдзи ассьыс велӧдан уджтасъяс збыльмӧдӧм вылӧ, сідзи и челядьлы да том йӧзлы содтӧд тӧдӧмлун сетан шӧринын удж котыртӧм вылӧ.

Сергей Гапликов тшӧктіс юӧртны Печора районса олысьяслы нуӧдӧм удж йылысь да водзӧ уджавны Саридзвыв да ювыв флотса канму университеткӧд  училище сӧвмӧдан стратегия сӧгласуйтӧм да вынсьӧдӧм вылын.
